
«Ἡ Τρισυπόστατος μία Φύσις· ὁ ἀγέν-
νητος καὶ ἄναρχος Πατήρ· ὁ γεννητὸς 
καὶ συνάναρχος Υἱός· καὶ τὸ ἐκπορευτὸν 
καὶ θεῖον Πνεῦμα· Θεότης μία καὶ βα-
σιλεία.

Ἡ τῇ ἀφράστῳ καὶ παναλκεῖ Σου δυ-
νάμει συνέχουσα καὶ διατηροῦσα πᾶσαν 
ὁρατὴν καὶ ἀόρατον κτίσιν· φρούρησον
ἡμᾶς τῇ παντοκρατορικῇ Σου δεξιᾷ καὶ
φώτισον ἡμῶν τὸ ἡγεμονικόν, τοῦ ὀρθο-

τομεῖν τὸν λόγον τῆς Σῆς ἀληθείας· ῥῦσαι ἡμᾶς ἀπὸ πάσης ἐνέδρας 
τοῦ ἀρχεκάκου ἐχθροῦ καὶ ᾆρον ἀφ᾿ ἡμῶν τὸν βαρὺν τῆς ἁμαρτίας 
ζυγόν.

Ἡμάρτομεν γὰρ καὶ ἠνομήσαμεν ἐνώπιον τῶν παντεφόρων Σου 
ὀφθαλμῶν· μὴ οὖν συναπολέσῃς ἡμᾶς ταῖς ἀνομίαις ἡμῶν, ἀλλὰ 
πρόσδεξαι τὰς ἐκ ῥυπαρῶν χειλέων προσφερομένας τῇ ἀχράντῳ 
Σου δόξῃ δοξολογίας· καὶ καθάρισον ἡμᾶς ἀπὸ παντὸς μολυσμοῦ 
σαρκὸς καὶ πνεύματος, ὅπως ἀδιαλείπτως μετὰ παῤῥησίας ὑμνῶμεν 
τὸ πανάγιον Ὄνομά Σου, τοῦ Πατρὸς καὶ τοῦ Υἱοῦ καὶ τοῦ Ἁγίου 
Πνεύματος· νῦν καὶ ᾀεὶ καὶ εἰς τοὺς αἰῶνας τῶν αἰώνων. Ἀμήν!» 

